
таълим жараёнининг сифати ва самарадорли-
ги ортиши, талабаларнинг билиш фаолияти-

ни  фаоллашувини, фанлараро алоқаларнинг 
чуқурлашувини кузатиш мумкин.

АДАБИЁТ ДАРСЛАРИ САМАРАДОРЛИГИНИ 
ОШИРИШДА ПЕДАГОГИК ТЕХНОЛОГИЯЛАРНИНГ 

ЎРНИ
  

Аннотация. Ушбу мақолада таълим жараёни мазмуни ва шахсга таълим бериш ва 
уни тарбиялашни янги метод ва усулларини ҳақида ҳамда таълимга замонавий таълим 
технологияларини қўллашда адабиёт фани мисолида ёндашилган.

Калит сўз: таълим, педагогик технология, метод, шакл, дарс.
Аннотация. В статье рассматриваются содержание образовательного процесса и 

новые методы и приемы обучения и воспитания личности, а также подход к обучению 
на примере литературоведения с применением современных образовательных технологий.

Ключевые слова: воспитание, педагогическая технология, метод, форма, урок.
Annotation. The article examines the content of the educational process and new methods 

and techniques of teaching and upbringing of the individual, as well as an approach to teaching 
on the example of literary criticism using modern educational technologies

Key words: education, pedagogical technology, method, form, lesson.

Келажакнинг комил инсонларини тар-
биялашда, давлатимиз нурли  истиқболини 
яратиш, юртимиз номини жаҳонга таратиш,  
аждодларимиз томонидан яратилган миллий 
маънавий, маданий меросни ўрганиш ва унинг 
инсонпарвар ғояларни тарғиб этиш биз педа-

гогларнинг олдида турган муҳим вазифала-
римиздан биридир. Бу муаммонинг ечимини 
топишда эса таълим жараёнининг мазмуни 
ва шахсга таълим бериш ҳамда уни тарбия-
лашнинг янги метод ва усулларини билишни 
тақозo этади.   

Жаҳон тажрибаларига таянган ҳолда замо-
навий таълимни ташкил этишга қўйиладиган 
муҳим талаблардан бири, ортиқча руҳий ҳамда 
жисмоний куч сарф этмай кам вақт ичида 
юқори самарадорликка эришиш. Шу нуқтаи 
назардан таълим жараёнига ноанъанавий  
дарслар ўйин дарс, саҳналаштирилган дарс, 
мусобақа, ролли ўйин дарсларини ташкил 
этиш, шахс фаолиятига ёндашув концепцияси 
ва тамойилларига мос келиб улар ўқувчи ички 
дунёси, тафаккури ва шахсий ҳаётий тажри-
басини максимал даражада фаоллаштиришга 
хизмат қилади. Замонавий педагог, шуларга 
асосланган ҳолда ўтаётган дарсини самарали 
чиқиши учун изланиши, ўз устида мунтазам 
тинимсиз ишлаши лозим.

Глобаллашув муҳитида ижтимоий-иқти-
содий ўзгаришлар шароитида бошқа фанлар 
қатори ўзбек тили ва адабиётини ўқитиш маз-
мунини такомиллаштириш, дарсларни жаҳон 
талаблари асосида ўтишни тақозо этади. Шун-
дан келиб чиқиб педагоглар,  яъни  ҳар бир 
адабиёт ўқитувчиси ўз ихтисослиги бўйича 
тўлиқ назарий билимга эга бўлиши, замонавий 
ўқитиш усулларидан яхши хабардор бўлиб, 
улардан самарали фойдаланиш йўлларини 
кашф эта олиши муҳим. Шундагина ўқитиш 
сифати билан бир қаторда ўқувчиларнинг 
дарсга қизиқиши ҳам ортади. Барча педаго-
глар шу жумладан тил ва адабиёт ўқитувчиси 
том маънода, ижодкор бўлиши шарт, зеро, 
адабиёт дарси тарбия, ташвиқот, нотиқлик, 
санъаткорликнинг мажмуасидир. Демак, биз 
мақоламизда асосан педагоглардан адаби-
ёт фани ўқитувчилар мисолида ёндашишга 
ҳаракат қиламиз.

Таълимни ташкил қилишда адабиёт дарси-
нинг мақсади, моҳиятига қараб унинг асосий 
методи, кўринишига қараб дарснинг вазифаси 
ва шакли белгиланади. Барча фанлар қатори 
адабиёт дарсларини ўқитишда услуб ва усул-
ларнинг алмашиниб туриши дарснинг жозиба-
дорлигини таъминлайди. Дарсда суҳбат, ҳикоя, 
иншо, ёзма иш, мустақил иш шаклларидан 
фойдаланиш мумкин. Адабиёт дарсларида за-
монавий усуллардан фойдаланиш яхши нати-
жа беради, албатта, бунда адабиёт ўқитувчиси 
биринчи галда ижодкор бўлиши керак.

Дарс – мусобақа, конференция, семинар, 
саёҳат , назм дарси каби дарс турлари оммала-

шиб бормоқда. Ана шундай, яъни ноанъанавий 
дарс турлари адабий таълим самарадорлигини 
ошириши шубҳасиз.  

Педагогик тажриба натижаси сифатида 
шуни кўрсатишимиз мумкин, талаба:

– берилган материалдан маъруза тингла-
ганида ўз эшитганининг 5 % ини;

– ўзи ўқиганининг 10 % ини;
– бевосита видео, расм, кўргазма 

кўрганида билимнинг 20 % ини;
– тажрибани намойиш қилишда кўрган ва 

эшитганининг 30 % ини;
– жамоада музокара орқали бирга таҳлил 

қилганининг 40 % ини;
– якка машқ қилганида, яъни ўқиган, ёз-

ган, гапирганининг 50 % ини;
– ишбилармонлик ўйини, лойиҳа усули 

қўлланилганида мустақил ўқиганида, таҳлил этга-
нида, иш ҳимоя қилганида билимнинг 75 % ини;

– ўз устида ишлаб ўрганганларини 
бошқага тушунтириб, ўқитганида билимнинг 
90 % ини эсида сақлаб қолишини аниқладик.

Демак, ўқитишнинг фаол усулини қўллаб, 
талабани кўпроқ амалиётга ўргатганимизда, 
у тегишли фан бўйича билимнинг 90 % ини 
ўзлаштиради.

Биз қуйида 3-синф ўқувчилари учун Ўқиш 
фанидан тайёрланган 2 соатлик ноанъанавий 
маъруза дарсини ишланмасини илова қиламиз.

Дарс жараёнида мультимедиали элек-
трон маърузадан, мусиқадан, саҳна кўриниш-
ларидан, фойдаланилади. Дарс ёзувчи Нор-
мурод Норкобиловнинг “Қизча ва қарғалар” 
ҳикоясини мультимедиали тасвир орқали тин-
глашдан бошланади. Болаларга бир-неча са-
воллар билан мурожаат қилиниши мумкин:

Ҳикоя муаллифи ким эканлиги сўралади.
Ўқувчилар ўқиган ҳикоясидан кейин 

ҳикоянинг баёни бошланди. Бунда ўқитувчи 
ўқувчиларга Нормурод Норқобиловнинг ҳаёт 
йўли ҳақида, ёзувчининг бошқа ҳикоялари 
ҳакида ҳам қисқача маълумот бериши мумкин. 
Шунингдек Нормурод Норқобиловнинг бола-
лар адабиётининг ривожига қўшган ҳиссаси 
ҳақида фикр-мулоҳазалар билдирилади.

Иккинчи босқичда “Қизча ва қарғалар” 
ҳикояси таҳлилига ўтилиши мумкин. Таҳлил жа-
раёнида ўқитувчи мультимедиали тасвир орқали 
ҳикоя қаҳрамонларининг расмларини намойиш 
қилиши тавсия этилади. Дарс фанлараро интегра-

ция методидан фойдаланилган ҳолда халқ оғзаки 
ижоди, тарих, адабиёт фанлари билан боғланган 
ҳолда тушунтириб борилади. Ўқитувчи ўқувчилар 
билан биргаликда ҳикоя қаҳрамонлари образини 
гавдалантириб саҳна кўриниши тайёрлаши ҳам 
ўқувчиларни дарсга бўлган қизиқишларини янада 
ошишига сабаб бўлади. 

Умуман, Нормурод Норқобилов ижодий ме-
роси умум ўзбек адабиётининг ажралмас қисми 
бўлган болалар адабиёти хазинасининг ҳам но-
дир дурдоналаридан эканлиги таъкидланади.

Ўқиш дарсини бундай ташкил қилиш дарс 
самарадорлигини оширибгина қолмай, балки 
ўқувчилардаги лоқайдлик ва масъулиятсиз-
ликни олдини олади.

Умуман айтганда, ноанъанавий усуллар-
да ўтказиладиган дарслар ўқувчиларда бади-
ий асарни мустақил мутолаа қилиш ва асарни 
таҳлил қилиш, энг муҳими, ўзгалар фикрини 
ҳурматлашга ўргатиш имконини беради.

Хулоса қилиб айтганда, баркамол ёшлар-
ни тарбиялашда, жаҳон талаблари ва таж-
рибаларига таяниш билан бирга, юртимиз 
номини жаҳонга танитган, аждодларимиз то-
монидан яратилган миллий маънавий, мада-
ний меросни ўрганиш ва унинг инсонпарвар 
ғояларни тарғиб этиш орқали замонавий пе-
дагогик технологияларни қўллаш мақсадга 
мувофиқдир. 

A NEW APPROACH TO TEACHING FOREIGN
LANGUAGES: CASE STUDY

Abstract. The use of case study in teaching foreign languages is one of the most effective ways 
to develop students’ speaking skills. Case study involves the development of students’ logical 
thinking as well as language skills. At the same time, it boosts students’ data analyzing skills and 
stimulates critical thinking.

Аннотация. Использование кейсов при обучении иностранным языкам - один из наи-
более эффективных способов развития разговорных навыков учащихся. Кейс-стади пред-
полагает развитие у студентов логического мышления, а также языковых навыков. В то 
же время он развивает у студентов навыки анализа данных и стимулирует критическое 
мышление.

Annotatsiya. Chet tillarni o‘rgatishda “case study” metodidan foydalanish o‘quvchilarning 
nutq qobiliyatini rivojlantirishning eng samarali usullaridan biridir. “Case study” o‘quvchilarning 


